
PERMBLEDH]JE

Ky artikull analizon njé metodé inovative té vlerésimit né procesin e
mésimdhénies, me theks té vecanté né zhvillimin e njohurive té gjuhés gjermane
né shkollat shqgiptare. Metoda pérdor njé qasje té testimit dyfazor, fillimisht
njé test me shkrim dhe mé pas njé fazé té dyté té ritestimit, duke siguruar
njé mundési pér nxénésit pér té korrigjuar gabimet dhe pér té pérmirésuar
rezultatet e tyre. Bazuar né té dhénat e njé rasti studimi konkret, ky artikull
argumenton se ky proces i rivlerésimit ka ndikim pozitiv né pérmirésimin e
vlerésimit, stimulimin e pérpjekjeve té nxénésve dhe eliminimin e pengesave
né mésimdhénie. Pérmes analizés sé notave, grafikeve dhe pérfshirjes sé
koncepteve té vlerésimit, demonstron se kjo metodé mund té jeté njé mjet efikas
pér pérmirésimin e procesit t& mésimdhénies dhe vlerésimit né kontekstin e
mésimit té gjuhéve té huaja.

Fjalét celés vlerésim, rivlerésim, mésimdhénie, teste, matje.

ABSTRACT

This article analyzes an innovative assessment method in the teaching process,
with a particular focus on the development of German language skills in
Albanian schools. The method employs a two-phase testing approach, initially
a written test and then a second retesting phase, providing an opportunity for
students to correct errors and improve their results. Based on the data from
a specific case study, this article argues that this reevaluation process has a
positive impact on assessment improvement, stimulates students’ efforts, and
eliminates barriers in teaching. Through the analysis of grades, graphs, and
the incorporation of assessment concepts, it demonstrates that this method can
be an effective tool for enhancing the teaching and assessment process in the
context of foreign language learning.

Keywords: assessment, reassessment, teaching, tests, measurement.

1. Pérkufizime

Njé nga fazat kryesore té procesit t¢ mésimdhénies pa dyshim éshté
vlerésimi. Pérmes procesit té vlerésimit, béhet e mundur pércaktimi
i nivelit té pérftimit té njohurive nga studentét. Ky proces gjithashtu
thekson cilat pjesé té informacionit jané mé té lehta pér t'u pérfshiré dhe
cilat jané mé té véshtira, si dhe krijon mundésiné pér té zbatuar metoda
té reja mésimore me géllim eliminimin e pengesave né mésimdhénie.
Né mungesé té informacionit t€ pérftuar nga procesi i vlerésimit, nuk
mund té flitet pér pérmirésim té procesit té mésimdhénies. Pér shkak té
réndésisé sé procesit té vlerésimit, mendojmé se pérmban vleré shtesé
¢do metodé qé synon pérmirésimin e kétij procesi. Né kété artikull do
té argumentohet efektiviteti i njé metode testimi sipas sé cilés, fillimisht
studentéve u paraqitet njé test me shkrim, dhe pas pérfundimit té tij
dhe nxjerrjes sé rezultateve, atyre u jepen ushtrimet e zgjidhura té
testit dhe né njé oré mésimore té ardhshme u paraqitet pérséri i njéjti
test. Kjo metodé testimi éshté bazuar né metodén e memorizimit.

Vlerésimi i njohurive té pérvetésuara nga nxénésit ka qené njé pjesé e
réndésishme e sistemit arsimor pér njé kohé té gjaté. Tradicionalisht,
kontrollimi i njohurive kryhej pérmes provimeve me shkrim, me gojé
dhe testeve. Definimi i termave' tregon se kontrollimi i njohurive té
pérvetésuara nga nxénésit né shkollé kryhet tradicionalisht pérmes
provimit me shkrim, me gojé dhe testeve. Testet e mira, krijuar nga
mésuesit, shérbenin pér té vlerésuar se sa miré ishin arritur objektivat
e caktuara dhe si po zhvillohej procesi i mésimdhénies.

Vlerésimi duhet t€ shihet si njé proces i lidhur ngushté me mésimdhénien
dhe nxénien dhe duhet té jeté kryesori i kétyre dy proceseve. Ngushté
lidhur me vlerésimin €shté procesi i vetévlerésimit, pér té cilin do té
pérgendrohemi né kété artikull.? Njé pjesé e réndésishme e vlerésimit
lidhet me procesin e vetévlerésimit. Termi “vlerésim” vjen nga greqishtja
“assedere” dhe do té thoté “té ulésh prané dikujt”, duke i dhéné njé
gjykim apo duke vlerésuar vlerat e njé personi, procesi apo programi.
“3 Musai dhe Mita kané pérkufizuar vlerésimin si vendosjen e njé vleré
gjykimi mbi até qé éshté matur, ndérsa disa e perceptojné até si njé
gjykim té cilésisé. Duke studiuar réndésiné e vlerésimit ata kané arritur

1. Musai, “Psikologji edukimi” 1999

2. Bushi, Jonida, Ema Kristo , Bewertung und Selbstevaluation in der Lehre”, Balkan
Journal of Interdisciplinary Research, Vol 7, No. 1 Graz-Austri 2021.

3. Muho, Efektet e ményrave té ndryshme té vlerésimit né motivimin e nxénésve gjaté
pérvetésimit té gjuhés sé huaj” Tirané, 2015

né kéto dy pérkufizime: “Vlerésimi nénkupton vendosjen e njé vleré
gjykimi mbi até qé éshté matur.”* dhe “Disa e perceptojné até si njé
gjykim té cilésisé”>

Né pérdorimin e fjalorit t€ gjuhés gjermane, vlerésimi do té thoté
“bewerten, mit einer Note versehen”, qé pérkthehet si “té vlerésosh,
té japésh njé noté”. Kjo noté, e cila shpeshheré quhet shpérblim, éshté
njé mjet pér té vlerésuar punén e miré té nxénésve né pérvetésimin e
njohurive.

Gabimet, pavarésisht se jané performative ose lidhen me kompetencat,
mund té ndikojné né procesin e vlerésimit. Ato klasifikohen né gabime
fonetike, leksikosemantike, morfologjike-sintaksore dhe gabime
pragmatike.® Identifikimi i kétyre gabimeve éshté i réndésishém pér té
kuptuar se si njé nxénés po pérparon né pérvetésimin e njohurive

Né pérfundim té procesit té vlerésimit, kemi matur gjithashtu. Termat
matje dhe vlerésim jané pérdorur shpesh here né vend té njéra-tjetrés,
por nuk jané sinonime. Né literaturé gjejmé pérkufizime pothuajse té
njéjta lidhur me matjen. Kjo duket e qarté né vijim:

“Matja né kuptimin e pérgjithshém éshté procesi i krahasimit té njé sasie té njohur
me njé sasi té panjohur pér té fituar informacion pér sasiné e panjohur.””

“Matja éshté sasia e njésive dhe vendosja e njé numri mbi até gé kryen apo
pérfundon njé nxénés.”

Procesi i vlerésimit éshté njé proces gé zgjat né kohé. Nxénésit jané
né njé garé imagjinare té vazhdueshme me veten, me njohurité e tyre
pér té arritur né njé vlerésim sa mé té larté t€ njohurive té tyre té
konvertuar né nota. Notat jané té ashtuquajturat shpérblime pér punén
e miré té béré né pérvetésimin e njohurive. Notat, té cilat kané njé vleré
té jashtézakonshme dhe sa mé té larta t€ jené, aq mé shumé mundési
ofrojné pér cilindo. Sa heré qé merremi me trajtimin e funksionit té
notave, ato analizohen si nga ana cilésore, po ashtu dhe né anén sasiore.
Pérmes kétij procesi té gjaté dhe té vazhdueshém, mésuesit masin dhe
vlerésojné né sasi dhe né cilési njohurité e nxénésve.

4. Musai, “Psikologji edukimi” 1999

5. Mita, “Vlerésimi né arsim” 2009

6. Kleppin, Karin, Fehler und Fehlerkorrektur. Berlin, Miinchen, Wien, Ziirich, New
York: Langenscheidt.1998

7. Mita, “Vlerésimi né arsim” 2009

8. Musai, “Psikologji edukimi” 1999

Sipas Musait °, tre jané qéllimet kryesore kur mésuesit vlerésojné
nxénésit:

Té formulojné vendime specifike pér ¢do nxénés ose grup nxénésish.

Té drejtojné planifikimin e tyre mésimor dhe, si rrjedhojé, veprimtarité me té
gjithé klasén.

Té kontrollojné sjelljen e nxénésit.

Si¢ mésuesi vleréson nxénésin pér dijet e fituara gjaté procesit té
mésimit, gjaté testimet e ndryshme ai vleréson dhe punén e tij. Testimi
bén gé nxénési té géndrojé pak mé gjaté para librave pér té provuar
suksesin né provim. Kjo kérkon pa diskutim shumé vullnet dhe durim.
NEé té njéjtén kohé, testimi diagnostikon véshtirésité qé kané nxénésit né
procesin e té nxénés dhe éshté njé mjet pérmes té cilit diagnostikohen
shumé pika kyge té mésimdhénies.

Gabimet konsiderohen si tregues té dukshém té problemeve té kuptimit
ose zbrazétirave té njohurive, késhtu gé shpesh heré lidhen me
emocione negative nga nxénésit. Megjithaté, nése situatat e gabimeve
lidhen kryesisht me emocione negative, ato nuk perceptohen nga
nxénésit si mundési pér té mésuar; késhtu, potenciali mésimor i situatés
sé gabimit mbetet i pakapércyer. Megjithaté, trajtimi i pérshtatshém i
gabimeve nuk karakterizohet nga njé mungesé absolute e emocioneve
negative né situatat e gabimeve. Njé shkallé modeste e emocioneve
negative mund té nxisé pérgendrimin e nxénésve né gabimin e béré
dhe pérpjekjen pér ta korrigjuar. Megjithaté, duhet té zbatohet parimi
i mos-frikésimit."

2. Llojet e testeve

Interesi pér format e vlerésimit né mésimin e gjuhéve té huaja vitet
e fundit ka rritur né ményré té dukshme; kjo vlen pér provimet e
standardizuara t€ diplomés ashtu edhe pér vlerésimet e nivelit té gjuhés.
Meésuesit duhet té jené té njohur me parimet teorike té vlerésimit dhe
né té njéjtén kohé duhet té fitojné njohuri konkrete dhe té kuptueshme
pér shembuj dhe implementime, né ményré qé té jené né gjendje té
krijojné dhe vlerésojné formatet e detyrave dhe testeve pér aftésité dhe

9. Musai, “Psikologji edukimi”1999

10. Kleppin, Karin, Zum Umgang mit Fehlern im Fremdsprachenunterricht. In:
Jung, Udo O. H. (Hg.), Praktische Handreichung fiir Fremdsprachenlehrer, 6470.
4., vollstandig neu bearbeitete Auflage. Frankfurt a.M./Berlin/Bern/Brussel/Neé York/
Oxford/Wien. 2006

kompetencat e ndryshme gjuhésore'!. Procesi i vlerésimit té nxénésve
shfaget né disa forma té ndryshme. Pér té kryer kété proces, mésuesit
pérdorin mjete té ndryshme. Sipas Musait'?, mésuesit zakonisht
pérdorin katér instrumente tipike té vlerésimit: testet me shkrim,
pyetjet me gojé, testet e arritjeve dhe testet standard. Testet mund té
pérgatiten nga mésuesit veté, por gjithashtu edhe nga specialistét, pra
testet e standardizuara. Né literaturé, gjejmé ndarjen e testeve né teste
objektive dhe subjektive.

Sipas Mita®, llojet e testeve pérfshijné:

a) Teste verbale / teste joverbale

b) Teste té standartizuara / té pastandartizuara

c) Teste individuale / teste pér grupin

d) Teste té shpejtésisé / teste té fuqisé

e) Teste objektive / teste subjektive

f) Teste té njohurive / teste té aftésive

g) Teste g€ matin inteligjencén / teste qé matin personalitetin
h) Teste diagnostikuese

i) Teste qé bazohen né norma / teste qé bazohen né kritere
Testi ka disa cilési bazé: objektiviteti, pérdorshméria, besueshméria,
dhe diferencueshméria'.

3. Vlerésimi i njohurive té gjuhés gjermane né shkollat shqiptare

Edhe pse lénda e gjuhés gjermane po pérqafon gjithnjé e mé shumé
nga shkollat e ndryshme, duke e implementuar até si gjuhé té paré ose
té dyté, has véshtirési t¢ médha né vlerésimin e njohurive té fituara
nga nxénési. Njé vlerésim ideal do té ishte ai né té cilin t€ testoheshin
té katér aftésité (dégjimi, leximi, shkrimi, dhe té folurit). Por ky éshté
njé synim pjesérisht i mundur, sidomos né sistemin toné arsimor, pér té
cilin gjithmoné éshté e réndésishme cfaré éshté e shkruar e zezé mbi
té bardhé.

11. Barbara Hinger/ Wolfgang Stadler ,, Testen und Beéerten fremdsprachlicher
Kompetenzen, Narr Verlag 2018, S. 15-33

12 Musai, “Psikologji edukimi” 1999

13 Mita, “Vlerésimi né arsim” 2009

14 Musai, “Psikologji edukimi” ,1999

Né shkollat shqiptare, sistemi i vlerésimit luajt njé rol ky¢ né vlerésimin
e performancés dhe zhvillimit akademik té nxénésve. Metodat e
vlerésimit té pérdorura né shkollat shqiptare pérfshijné zakonisht
provime, teste, detyra dhe projekte. Megjithaté, éshté e réndésishme
té theksohet se pérgendrimi né vlerésim né shkollat shqiptare shpesh
ka ¢uar né njé fokus té ngushté né notat e nxénésve né vend té procesit
té pérgjithshém té mésimit. Kjo qasje né vlerésim mund té krijojé njé
mjedis mésimor me presion, ku nxénésit jané té pérqgendruar vetém né
arritjen e notave té larta né vend qé té kuptojné dhe aplikojné vértet
njohurité dhe shkathtésité qé kané fituar. Ky fakt éshté i mbéshtetur nga
burimi gé thoté se modalitetet e vlerésimit kané ndikimin mé té madh
né kurrikulén e kuptuar® (Perveen, 2021). Pér té adresuar kété ¢éshtje,
ka nevojé pér njé qasje mé té balancuar dhe holistike né vlerésim né
shkollat shqiptare. Kjo qasje e re duhet té konsiderojé jo vetém notat,
por edhe procesin e mésimit, duke pérfshiré mendim kritik, zgjidhje té
problemeve dhe krijimtariné.

Né lidhje me sistemin aktual té vlerésimit'é, nxénésit né shkollat ku
gjuha gjermane pérdoret si gjuhé e huaj e paré ose e dyté nga klasa
e VIXII jané té pérfshiré né njé proces vlerésimi té pérbashkeét, i
cili zhvillohet né fund té ¢do tremujori. Kjo vlerésim pérfshin tre
komponenté kryesoré:

Vlerésimi i Vazhduar: Nxénésit vlerésohen né ményré té vazhdueshme
gjaté gjithé tremujorit.

Vlerésimi me Test/Detyré Pérmbledhése: Pérfshin vlerésimin e tyre
népérmjet testeve ose detyrave pérmbledhése.

Vlerésimi me Projekt Kurrikular: Nxénésit vlerésohen pér projekte qé
lidhen me pérmbajtjen kurrikulare.

Nése shohim pérqindjet e tyre té pérbashkeéta, vlerésimi i vazhduar zé
40%, vlerésimi me test/detyré pérmbledhése zé gjithashtu 40%, ndérsa
vlerésimi me projekt kurrikular pérbén 20% té vlerésimit total. Ky
proces i vlerésimit pérséritet pér ¢do tremujor dhe, né fund, llogaritet
njé noté pérfundimtare pérmes formulés:

15 Perveen, S. A. A. S. (2021). Critical analysis of pakistan national educational policies
of 1992, 1998 and 2009 with special reference to examination reforms in sindh board.
Pakistan Journal of Educational Research, 4(3). https://doi.org/10.52337/pjer.v4i3.260
16 MAS, Udhézim pér vlerésimin e nxénésve né sistemin arsimor parauniversitar,
2022

Nota pérfundimtare né kasat VI-XII llogaritet né kété€ ményré:

Nota pérfundimtare=(Nota e Vazhduarx0.4)+(Nota e Testit/
Detyrés=0.4)+(Nota e Projektit Kurrikular=0.2)

Vlerésimet né sistemin shqiptar arsimor né klasat IX-XII variojné nga
4 (nota mé e ulét) deri né 10 (nota mé e larté). Né sistemin gjerman
té vlerésimit, notat jané té ndryshme nga sistemi shqiptar. Né vend qé
té pérdoret shkalla nga 4 deri né 10, né sistemin gjerman notat vijné
né njé shkallé nga 1 (nota mé e larté) deri né 6 (nota mé e ulét). Ky
ndryshim mund té jeté sfidues pér nxénésit dhe prindérit qé vijné nga
njé kontekst shkollor tjetér. Prandaj, éshté e réndésishme té kuptohet
se njé noté mé e larté né sistemin gjerman do té jeté njé shifér mé e
vogél krahasuar me shkallén e njohur shqiptare. Pér shembull, njé noté
1 né sistemin gjerman do té konsiderohej njé rezultat shumé i mirg,
ndérsa né shkallén shqiptare do té interpretohej si njé noté shumé e
dobét. Kjo dallim né shkallé mund té keté implikime né interpretimin
e rezultateve dhe né pérshtatjen e nxénésve né njé mjedis shkollor té
huaj.

Né vijim, paragitet njé tabelé lidhur me domethénien gé kané notat né
Gjermani.

Tabelle 1: Notenstufen KMK (1968, S.1)

Bezeichnung Ziffer Definition

sehr gut 1 Die Note ,sehr gut” soll erteilt werden, wenn die Leistung
den Anforderungen in besonderem MaBe entspricht.

gut 2 Die Note ,gut” soll erteilt werden, wenn die Leistung den
Anforderungen voll entspricht.

befriedigend 3 Die Note ,befriedigend” soll erteilt werden, wenn die
Leistung im allgemeinen den Anforderungen entspricht.

ausreichend 4 Die Note ,ausreichend” soll erteilt werden, wenn die
Leistung zwar Mangel aufweist, aber im ganzen den
Anforderungen noch entspricht.

mangelhaft 5 Die Note ,mangelhaft” soll erteilt werden, wenn die Leistung
den Anforderungen nicht entspricht, jedoch erkennen lagt,
daB die notwendigen Grundkenntnisse vorhanden sind und
die Mangel in absehbarer Zeit behoben werden konnten.

ungenugend 6 Die Note ,ungenugend” soll erteilt werden, wenn die
Leistung den Anforderungen nicht entspricht und selbst die
Grundkenntnisse so lickenhaft sind, da die Mangel in
absehbarer Zeit nicht behoben werden kénnten.

Nése vlerésimi pérmes notave konsiderohet si njé objekt pér té matur,
cilésia e tij vlerésohet duke u bazuar né disa kritere dytésore, ndér té cilat
tre kriteret kryesore jané objektiviteti, besueshméria dhe vlefshméria.
Megjithaté, sipas teorisé klasike té testit, kéto kritere pérdoren kryesisht
né ndértimin e testeve té standardizuara té performancés shkollore'” .

Né pérpjekje pér té avancuar vlerésimin dhe pér té pérfshiré njé
perspektivé mé moderne, njé risi qé duhet té praktikohet mé shpesh
né shkollat shqgiptare jané testimet online. Pothuajse té gjitha metodat
e mésimit t€ gjuhés gjermane pérfshijné teste online té standardizuara,
té cilat matin dhe vlerésojné nxénésit né lidhje me ¢éshtje té ndryshme
gramatikore, né fjalor dhe aftésité e tyre té shkruar. Pérdorimi i kétyre
testeve online sjell njé dimension shtesé né vlerésim, duke pérmirésuar
pérgjithésisht ményrén sesi vlerésohet dhe ndiget pérparimi i nxénésve.
Pa dyshim, realizimi i kétyre testeve kérkon dhe infrastrukturén e duhur,
por kjo mund té ofrojé njé mjet mé té sakté pér vlerésimin e aftésive té
nxénésve né ményré té personalizuar dhe té pérshtatshme me nevojat e
tyre té mésimit.

4. Kriteret e pérzgjedhjes pér ushtrimet né njé test té gjuhés sé
huaj

Pérzgjedhja e ushtrimeve pér té krijuar teste nuk éshté asnjéheré njé
vendim i lehté. Ushtrimet duhet té jené té tilla qé té sjellin ndryshimin
midis aftésive té ndryshme té nxénésve. Sipas Goethe-Institut Belgrad:
“Té gjitha llojet e testeve, qofshin ato provime formale ose teste té
zhvillimit té nxénésve, duhet té regjistrojné performancén e nxénésve
sa mé sakté qé té jeté e mundur (vlefshméria e pérmbajtjes), ta matin
até né ményré sa mé té besueshme (besueshmeéria) dhe ta vlerésojné até
né ményré sa mé objektive.”'®

Kur éshté fjala pér zgjedhjen e ushtrimeve, kujdesemi qé ato té jené
té mbyllura, gjysmé té hapura dhe té hapura. Ushtrimet e hapura
pérfshijné detyra me shkrim dhe té folur, né té cilat nxénésit udhézohen
né aspektin e pérmbajtjes, por kané liriné pér té pérgjigjur sipas
kreativitetit t€ tyre. Né ushtrimet gjysmé té hapura, nxénésit shkruajné
njé ose dy fjale ose njé fjali té shkurtér, duke pérfshiré kété lloj detyre

17. Langfeldt, Die Kklassische Testtheorie als Grundlage normorientierter
(standardisierter) Schulleistungstests. In K. A. Heller (Hrsg.), Leistungsdiagnostik in
der Schule, 1984

18. Goethe-Institut Belgrad, Giitekriterien, URL: https://www.goethe.de/resources/
files/pdf236/serbien-rahmencurriculum-anhang-19-23.pdf

né testet e kuptimit té dégjimit. Né anén tjetér, ushtrimet e mbyllura, qé
jané té destinuara pér té kontrolluar njohurité, kérkojné nga nxénésit
té njohin zgjidhjen e sakté, pa nevojitur té shkruajné asgjé veté. Kéto
detyra pérfshijné shpesh detyra me zgjedhje té shuméfishta ose e
vérteté/ false.

Megjithaté, vlerésimi i njohurive té nxénésve né shkolla nuk éshté
gjithmoné njé proces i drejté. Ka nevojé pér njé pérqasje té hollésishme
dhe té pérpikté qé mésuesit t€ mund té vlerésojné nxénésit né meényré
efektive. Pér té pérmirésuar kété proces, mund té keté hapésiré
pér rishqyrtim dhe pérmirésime né metodologjiné dhe praktikat e
vlerésimit népér shkolla.

Por né té vérteté, si zhvillohet testimi i njohurive té nxénésve né shkolla?
A arrijné gjithmoné mésuesit té vlerésojné nxénésit né formé té duhur?
A ka hapésiré pér rivlerésim?

5. Rast Studimi : Vlerésimi dhe Rivlerésimi i njé Provimi

Eksperienca e gjaté e mésuesve gé vazhdojné t€ mésojné brezat e rinj
tregon se ka gjithmoné njé ményré pér té inkurajuar nxénésit, ata té
cilét né njé moment té caktuar nuk kané arritur té japin maksimumin
e tyre, duke pérdorur mjete si rivlerésimi pér t'u dhéné njé shans té
dyté. Kjo praktiké ka qené zakonisht njé mundési e ofruar kryesisht
pér nxénésit e shkélqyer, té cilét, megjithaté, mund té kené hasur sfida
né njé moment t€ vecanté t&€ mésimit. Le t€ eksplorojmé mundésiné qé
kjo praktikeé té zbatohet pér té gjithé nxénésit né njé klasé.

Megjithaté, synimi i kétij studimi éshté té kuptojmé avantazhet e
riprovimit dhe rivlerésimit si njé metodé pune né pérmirésimin e
njohurive té gjuhés gjermane né njé klasé. Kjo pérpjekje ka pér géllim
té identifikojé se si kéto praktika mund té pérdoren né avantazh té
té gjithé nxénésve, duke krijuar njé mjedis mé té pérgjegjshém
dhe inkurajues pér zhvillimin e aftésive gjuhésore. Duke shqyrtuar
pérfitimet e késaj praktike, mund té vérehen ndryshime pozitive né
nivelin e pérgjithshém té performancés dhe motivimit té nxénésve né
fushén e gjuhés gjermane.

Né pérpjekje pér té pérmirésuar cilésiné dhe efikasitetin e planit toné
mésimor, kemi vendosur té implementojmé njé fazé té re, e cila pérfshin
realizimin e njé testi dhe titestimi. Kjo strategji vjen si rezultat i njé
analize té kujdesshme té eksperiencés sé mésuesve dhe performancés sé

71



FGJH 7 /2023

nxénésve né klasa. Pérmes késaj metode, synojmé té vlerésojmé dhe té
shtojmé nivelin e pérgatitjes s€ nxénésve né léndén e gjuhés gjermane.

Testimi dhe titestimi jané dy mijetet kyge qé do té na ofrojné njé
panoramé té ploté té njohurive dhe aftésive té secilit nxénés. Kéto
mjete jo vetém do té na ndihmojné té identifikojmé zonat ku nxénésit
mund té kené nevojé pér pérmirésime, por gjithashtu do té na ofrojné
njé mjet pér té vlerésuar efikasitetin e strategjive tona mésimore dhe
pér té rregulluar planin toné sipas nevojave té tyre té pérditshme.
Duke i dhéné réndési kétij procesi té vlerésimit, synojmé té pérdorim
rezultatet pér té krijuar njé mjedis mé té pérshtatshém dhe sfidues pér
mésimin e gjuhés gjermane né klasén toné.

Pér té siguruar njé mésim té strukturuar dhe efikas pér klasén e
dhjeté, kemi hartuar njé plan mésimor té pérgendruar né pérséritjen
e leksioneve 1-3, duke pérdorur manualin “Menschen A1.1”. Ky plan
do té zhvillohet né njé kohézgjatje prej 30 minutash dhe do té pérfshijé
njé grup prej 16 nxénésish.

Detajet e Planit Mésimor:

Tema: Pérséritje pér leksionet 1-3

Klasa: 10

Kohézgjatja: 30 minuta

Metoda: Menschen A1.1, leksionet 1-3

Numri i nxénésve: 16

Qeéllimi:

Té njohin péremrat né gjuhén gjermane dhe t'i pérdorin ato sakté né
fjalé.

Té zgjedhin foljet né kohén e tashme duke i pérdorur ato né kontekste
té ndryshme.

Té ndértojné njé tekst t€ shkurtér pér veten duke pérdorur fjali té
thjeshta.

Té shkruajné sakté fjalét né gjermanisht.

Gramatike:

Péremrat vetore: pérdorimi dhe identifikimi i tyre né tekst.
Zgjedhimi i foljeve: pérdorimi i foljeve né kohén e tashme.

Metoda e pérdorur pér testim éshté njé provim me njé kohézgjatje
prej 30 minutash, duke pérfshiré 4 pyetje t€ ndryshme. Realizimi i njé
riprovimi pas vlerésimit té paré ka sjellé njé element té ri dhe motivues

pér nxénésit. Kjo éshté njé praktiké e re pér ta, pasi ata jané mésuar
té marrin notén menjéheré pas dorézimit té provimit dhe ta shohin
provimin e korrigjuar.

Procesi fillon me nxénésit qé marrin njé provim té pérgatitur nga
mésuesi, i cili pérfshin 4 ushtrime me nivele té ndryshme véshtirésie.
Pas dorézimit té provimit, mésuesja e korrigjon até, duke ofruar njé
shpjegim té detajuar pér pérgjigjet e tyre. Nxénésit marrin provimin
e korrigjuar dhe njé fleté ku jané pérfshiré zgjidhjet e ushtrimeve dhe
kriteret e vlerésimit.

Ata kané kohé té mjaftueshme pér té analizuar ushtrimet dhe pér té
identifikuar gabimet e tyre. Né fund, ata vlerésohen pér cilésiné e
punés sé tyre duke adresuar gabimet dhe duke kuptuar elementét qé
kané nevojé pér pérmirésim.

Pas késaj faze, ata pérgatiten pér riprovimin e ardhshém, duke pasur
mundésiné té rikujtojné dhe té ripunojné materialet e nevojshme pér
té arritur njé rezultat mé té miré. Kjo strategji e riprovimit ofron njé
mundési té vlefshme pér nxénésit pér té rritur vetévlerésimin dhe pér
té kuptuar mé miré mésimin apo elementét mésimor té shpjeguar dhe/
apo testuar.

5.1. Vlerésimi cilésor i korrigjimit dhe rivlerésimit

Ushtrimet e zgjedhura pér kété provim jané té diferencuara né ushtrime
gramatikore dhe ushtrime né té cilén vlerésojmé aftésité né té shkruar.

Ushtrimi i paré

Ubung 1. Ordnen Sie zu.

a heiBe | aus | wer | bin | kommst | Schweiz b lhnen | gut | nicht | dir | Tag
Hallo, ich bim Laura. Und Guten , Frau Wachter! Wie
bist du? gehtes ?

® Ich Paco. € Hallo, Svenja, sehr , danke.
Woher du? Und ?

@ Ich komme Spanien. Und du? Ach, so gut,
Aus der

/10 Punkte

Ushtrimi i paré i zgjedhur éshté pérzgjedhur me géllim qé té
korrespondojé me njé nivel té ulét gjuhésor. Nxénésit duhet té
plotésojné hapésirat boshe me fjalét e duhura, té cilat jané paraqitur
mé sipér. Ky ushtrim éshté vlerésuar me 10 pika, ku ¢do hapésiré bosh
ka njé vleré prej 1 pike.

Pas korrigjimit t€ provimit, konstatuam disa gabime té vogla né pikén
b, pérfshiré njé ndryshim né pozicionin e péremrave né rasén dhanore
“Ihnen” dhe “dir”. Pér shembull, njé gabim tipik ishte né pérdorimin e
fjaléve “Wie geht es Ihnen?” dhe “Und dir?”, ku nxénésit ndryshonin
pozicionet e péremrave.

Pasi implementuam riprovimin, vémé re se ky gabim u korrigjua
plotésisht nga nxénésit qé kishin lexuar me vémendje zgjidhjet e
ushtrimit. Kjo tregon se procesi i riprovimit ka sjellé njé pérmirésim
né kuptimin dhe pérdorimin e péremrave né gjuhén gjermane, duke
ofruar njé shans pér té eliminuar gabimet e méparshme dhe pér té
fituar pikét maksimale né kété ushtrim. Kjo pérbén njé déshmi té
suksesit té riprovimit si njé mjete e efektshme pér pérmirésimin dhe
pérsosjen e njohurive té nxénésve né fushén gjuhésore.

Ushtrimi 2

Ubung 2. Ergiinzen Sie die Verben in der richtigen Form.

a Wo _wohnst (wohnen) du?

¢ Ich _(wohnen) in Hannover. Und du, wo ____(leben) du?
Ich . N _(leben) in Frankfurt, zusammen mit Klara. Das __ _(sein)
meine Frau. Wir __ (haben) auch ein Kind, Lina. Sie (sein)
drei Jahre alt. Und du, (sein) du auch verheiratet?

@ Nein, aber ich _ (haben) eine Freundin. Wir (sein) nicht
verheiratet, aber wir _ (leben) zusammen.

b Was _ _(machen) Sie beruflich?

@ Ich_ (arbeiten) als Ingenieur bei Siemens. Und was _(sein)
Sie von Beruf?
Ich (sein) Studentin und (haben) einen Job als Kellnerin.

/15 Punkte

Ushtrimi 2 éshté njé ushtrim i cili klasifikohet si nivel mesatar né kété
nivel gjuhésor. Nxénésit duhet té plotésojné hapésirat boshe me foljet
e zgjedhura duke i pérdorur ato né formén e duhur. Ky ushtrim ka njé
vleré prej 15 pikéve, ku ¢do folje e zgjedhur sakté i jep nxénésit 1 piké.

Né vlerésimin e paré té kétij ushtrimi, vémé re se shumé nxénés kané
béré gabime té shumta né zgjedhjen e foljeve, vecanérisht tek foljet e

parregullta (si p.sh., sein, haben). Kéto gabime kané cuar né humbje
té pikéve pér njé numér té madh nxénésish, duke shfaqur njé nivel
sfidues té njohurive té tyre né kété fushé.

Megjithaté, pas kryerjes sé riprovimit, vémé re njé pérmirésim né
zgjidhjen e sakté té ushtrimit. Kjo tregon se procesi i riprovimit ka sjellé
njé rrite né kuptimin dhe pérdorimin e foljeve té zgjedhura, duke
pérmirésuar késhtu performancén e nxénésve né kété ushtrim. Kjo
analizé déshmon qartazi se riprovimi ka ofruar njé mundési efektive
pér nxénésit pér té identifikuar dhe korrigjuar gabimet e tyre, duke
pérmirésuar né ményré té dukshme njohurité e tyre.

Ushtrimi 3 dhe 4

Ubung 3. Ergiinzen Sie den Steckbrief und schreiben Sie dann einen kurzen Text tber sich
selbst.

Ich heife

Ubung 4. Freies Diktat,

Ushtrimi 3 dhe ushtrimi 4 jané dy ushtrime gé jané mbi mesataren né
nivelin e véshtirésisé.

Ushtrimi 3 pérshkruan njé detyré ku nxénésit duhet té shkruajné té
dhénat pér veten dhe té pérpilojné njé tekst té shkurtér. Né vlerésimin
e paré, kjo pjesé ishte pjesérisht e véshtiré pér shumicén e nxénésve.
Edhe pse ata arritén té paragesin té dhénat e tyre, fjalité qé ata ndértuan
pérbéheshin nga shumé gabime gramatikore, duke guar késhtu né njé
ulje té pérgjithshme té pikéve té marra né kété ushtrim.

Megjithaté, vlerésojmé njé pérmirésim té ndjeshém né riprovim. Pasi
nxénésit merrnin modelin e zgjidhjes sé kétij ushtrimi, vérehet njé ulje
e konsiderueshme e gabimeve gramatikore gjaté provimit té pérséritur.
Kjo tregon se riprovimi ka shérbyer si njé mjet efektiv pér nxénésit
pér té identifikuar dhe korrigjuar gabimet e tyre té méparshme, duke
rritur késhtu cilésiné e tekstit té tyre. Né total vetém njé nxénés ka
arritur té marré pikét maksimale né riprovim, shénuar njé pérsosmeéri
té vecanté nga ana e tij.

Pér té shtuar njé sfidé té réndésishme né drejtshkrim, ushtrimi i
fundit shqyrton nivelin e nxénésve né njé aspekt té réndésishém té
gjuhés gjermane. Né kété kontekst, njé shikim i vémendshém zbuloi
disa gabime té vogla né drejtshkrim, si¢ jané “ferhajratet” né vend té
“verheiratet” ose pérdorimi i “uir” né vend té “wir”, ose “arbajten” pér
“arbeiten”. Né vlerésimin fillestar, nxénésit morén vlerésimin 2 ose 3
piké pér kété pjesé té provimit, ndérsa pas riprovimit ata arritén té
mésonin fjalét né ményré té sakté, duke e ngritur nivelin e tyre dhe
duke arritur vlerésimin 4 ose 5 piké. Kjo tregon njé pérmirésim té
dukshém né aftésiné e nxénésve pér té kuptuar dhe zbatuar rregullat e
drejtshkrimit gjaté procesit té riprovimit.

Mendohet se nxénésit béjné mé shumé gabime né gramatiké, por ka
edhe lloje té tjera té gabimeve gjithashtu, si gabimet né fjalor, gabimet
né shqiptim, shkrim, kulturé dhe gabimet né artikull, té cilat mund té
konsiderohen si gabime gramatikore. Prandaj, éshté e qarté se ka té
gjitha llojet e gabimeve né mésime, por gabimet mé té zakonshme béhen
né fushén e gramatikés. Né shumicén e rasteve, mésuesi korrigjon té
gjitha gabimet gramatikore si dhe gabimet né fjalor. Zakonisht, gabimet
gramatikore korrigjohen nga mésuesi dhe mé rrallé nga njé shok i
klasés. Mekanizmat e korrigjimit té gabimeve té paraqitura mund té
jené: korrigjime direkte dhe indirekte, korrigjime té jashtme dhe veté-
korrigjime. Hulumtimet e méparshme né mésimin e gjuhéve té huaja
kané treguar se mésuesit e gjuhéve té huaja duket se kané rutina té
caktuara personale pér korrigjimin. Mésuesit duhet té inkurajohen
té reflektojné mbi sjelljen e tyre korrigjuese duke kontribuar né
pérmirésimin e mésimit té gjuhés sé huaj."”

19. Bushi, Jonida “Correction of Speaking Mistakes when Learning a Foreign Language
- Analysis of the Most Common Mistakes and their Correction in Learning the German
Language.” (2022). Journal of Educational and Social Research, 12(2), 63, 2020.

5.2.Analiza e vlerésimi i provimit dhe riprovimit

Eshté e réndésishme qé té analizojmé rezultatet e provimeve jo
vetém né aspektin cilésor, por gjithashtu né até sasior. Kjo pérfshirje
e analizés sasiore do té jeté njé ndérhyrje e réndésishme pér té
kuptuar se si metodat e pérdorura kané ndikuar né pérparimin dhe
aftésité e nxénésve. Analiza sasiore do té ofrojé njé pamje té ploté mbi
shpérndarjen e rezultateve, identifikimin e tendencave dhe zbulimin
e ¢do ndryshimi té dukshém né performancén e pérgjithshme. Né
provimin e paré dhe né rivlerésim, analiza sasiore do té na lejojé té
shohim se si grupi i nxénésve ka zhvilluar rezultate né kohé. Nése ka
pérmirésime té dukshme pas kohés sé riprovimit, kjo mund té tregojé
pér njé rritje né aftésité e pérgjithshme té nxénésve dhe njé kuptim mé
té miré té materialeve t€ mésimit.

Gjithashtu, analiza sasiore mund té ndihmojé né zbulimin e ¢do
ndryshimi né pérqgindjen e gabimeve specifike nga njé provim né tjetrin.
Kjo do té mundésonte njé identifikim té métejshém té véshtirésive té
pérbashkéta té nxénésve dhe do té ndihmonte né hartimin e strategjive
mé té mira pér té adresuar kéto sfida né té ardhmen. Késhtu, analiza
sasiore e vlerésimit do té jeté njé instrument efektiv pér té pérmirésuar
pérgjithshém cilésiné dhe efikasitetin e mésimeve né klasé.

Analiza sasiore e vlerésimit né provimin e paré dhe né rivlerésim

Nxénési | Nota e testimit té paré | Nota e ritestimit
1 10 10
2 4 7
3 7 9
4 6 6
5 9 10
6 9 10
7 9 10
8 7 9
9 4 4
10 10 10
11 7 8
12 8 9

13 4 4

14 5 6

15 7 9

16 7 8
Tabela Nr.1

Tabela 1 paraget njé pérmbledhje té numrit té nxénésve dhe notave
pérkatése té marra né vlerésimin e paré dhe né rivlerésim. Kjo éshté
njé shtrirje e shifrave qé na jep njé pamje té qarté mbi shpérndarjen
dhe evoluimin e rezultateve té€ nxénésve nga fillimi deri né pérfundim
té procesit té vlerésimit.

Né vlerésimin e paré

Nota 4 5 6 7 8 9 10 | Nota mesatare

Nr.Inotave | 3 1 1 5 1 3 2 7,0

Tabela Nr.2

Tabela 2 paraget shpérndarjen e notave té nxénésve né provimin e
paré. Pérmes késaj tabele, mund té shohim se sa nxénés kané fituar
notat maksimale dhe se si jané shpérndaré notat né pjesén tjetér té
spektrit. Kjo analizé sasiore e provimit fillestar mund té na japé njé
pérshtypje té paré se ¢faré kompetencash jané mé té forta dhe ku ka
nevojé pér pérmirésime.

Neé rivlerésim

Nota 4 5 6 7 8 9 10 Nota mesatare

Nr. 2 0 2 1 2 4 5 8,0

Tabela Nr. 3

Tabela 3, nga ana tjetér, ofron té njéjtén analizé sasiore, por pér
rezultatet e riprovimit. Krahasimi midis tabelés 2 dhe tabelés 3 na jep
njé pérkufizim mé té sakté se si ka ndikuar riprovimi né performancén
e nxénésve. Duke gené se vérehet njé rritle né numrin e notave
maksimale, kjo mund té tregojé pér njé pérmirésim té pérgjithshém té
njohurive dhe kuptimit té materialit nga ana e nxénésve.

Pérmes késaj analize té gjaté, mund té vérejmé nése pérdorimi i
riprovimit ka pasuar njé efekt pozitiv né rezultatet e nxénésve, duke
ndihmuar né identifikimin e fushave ku kané patur nevojé pér
pérmirésime dhe duke pérmirésuar késhtu cilésiné e procesit mésimor
né klasé.

HVleresimil M Rivleresimi

o]
\
<
o m
~ ~ ™~ ~
— — — —
T | BN A

NOTA 4 NOTA 5 NOTA 6 NOTA 7 NOTA 8 NOTA 9 NOTA 10 NOTA
MESATARE

Grafiku i mésipérm tregon qarté rriten qé kané pésuar nxénésit né
procesin e rivlerésimit t€ notave. Kjo pasqyrohet qarté edhe né notén
mesatare, e cila éshté ndryshuar nga 7 né 8. Po ashtu, né notat negative
4 dhe 5 gjaté procesit té rivlerésimit kemi pasur njé rénie né numér,
ndérsa né rivlerésim, notat 8, 9 dhe 10 u rritén né numér. Nisur nga
grafiku, vlen té theksojmé se kjo metodé pune pér mésuesit duket té
jeté mjaft efektive.

Nxénésit arrijné qé t€ memorizojné gabimet e béra né provimin e paré
dhe pas korrigjimit nga mésuesi mundohen t'i kuptojné ato gabime.
Kjo reflektohet nga pérmirésimet qé ndihen né notat gjaté ritestimit
dhe né shfagjen e zotérimit mé t€ miré né kompetencén e té shkruarit.
Theksojmé qé kjo kompetencé luan njé rol ky¢ né aftésiné e shkrimit né
ményré té drejtpérdrejté.

20. Becker-Mrotzek, M., & Béttcher, 1. (2012). Schreibkompetenz entwickeln und
beurteilen (4., {iberarbeitete Neuauflage). Berlin: Cornelsen Verlag.

6. Pérfundime

Procesi i mésimit té njé gjuhe té huaj éshté i véshtiré, dhe vlerésimi i
njohurive té fituara po ashtu paraget sfida. Ky rast studimi na ofron
mundésiné té shohim procesin e mésimdhénies dhe vlerésimit nga njé
kéndvéshtrim tjetér. Mésuesi gjithmoné shpjegon dhe né fund teston
njohurité e fituara nga nxénési, duke vendosur njé noté. Megjithaté,
puna me nxénésit né njé formé té tillé éshté shumé produktive.
Mundésia pér ta ribéré mé miré njé provim éshté njé mundési gé i
duhet dhéné ¢do nxénési. Ata kané té drejté té gabojné, t€ mésojné
dhe té pérmirésojné. Kjo éshté njé ndér ményrat mé efikase pér t'u
zhvilluar pérpara, duke i motivuar ata dhe duke mos i stresuar.

Ky artikull pati si synim metodén e rivlerésimit né procesin e
mésimdhénies sé gjuhés gjermane né shkollat shqiptare. Duke filluar
nga definicionet e vlerésimit dhe metodave tradicionale té vlerésimit,
artikulli ka argumentuar pér efektivitetin e metodés sé propozuar,
e cila pérdor njé fazé té dyté té testimeve. Metoda e propozuar
pérfshin njé test me shkrim dhe njé fazé té dyté té ritestimit, duke i
dhéné nxénésve mundési té korrigjojné gabimet dhe té pérmirésojné
rezultatet e tyre. Analiza e njé rasti studimi konkret ka treguar se ky
proces i rivlerésimit ka ndikim pozitiv né pérmirésimin e vlerésimit,
stimulimin e pérpjekjeve té nxénésve, dhe eliminimin e pengesave né
mésimdhénie. Analiza e rastit studimor tregoi se metoda e rivlerésimit
ka potencial pér té pérmirésuar rezultatet e nxénésve. Pérmirésimet
e dukshme né notat e nxénésve pas ritestimit sugjerojné se ky proces
mund té jeté njé mjet efikas pér té korrigjuar gabimet dhe pér té nxitur
pérmirésimin e njohurive.

Pérdorimi i detyrave té drejtshkrimit né testimet ka njé rol thelbésor
né vlerésimin e njohurive té nxénésve. Identifikimi dhe korrigjimi i
gabimeve né drejtshkrim pas provimit i jep nxénésve mundésiné pér té
kuptuar dhe pérmirésuar aftésité e tyre gramatikore.

Procesi i rivlerésimit po ashtu ka ndikim pozitiv né motivimin e
nxénésve. Mundésia pér té pérmirésuar notat dhe pér té kuptuar mé
miré materialet pas vlerésimit fillestar nxit pérpjekjet dhe interesimin e
nxénésve pér té mésuar mé shume.

Kombinimi i testeve me shkrim, testimin e njohurive té pérgjithshme
dhe detyrave té drejtshkrimit shérben si njé metodé e pérkryer e
vlerésimit. Pérdorimi i testeve té ndryshme té pérfshira né njé provim
mund t€ ofrojé njé pamje mé té ploté té njohurive té nxénésve.
Planifikimi i njé leksioni pér pérséritjen e mésimeve tregon se pérséritja
éshté njé komponent i réndésishém i mésimdhénies. Nxénésit kané
avantazhin e njé provimi té ripérséritur pas korrigjimit, duke i dhéné
ata njé mundési té dyté pér té vlerésuar dijen e tyre.

Duke pérfshiré seksione té drejtshkrimit né provim, mésuesit mund té
kontrollojné dhe promovojné aftésité e nxénésve né drejtshkrim. Kjo
éshté njé pjesé e réndésishme e vlerésimit qé ndihmon né zhvillimin e
njé komunikimi té miré gjuhésor.

Pérmes njé pérqasje sasiore, artikulli ka pasqyruar pérmirésimin né
notat e nxénésve pas procesit té rivlerésimit. Gjithashtu, ka theksuar
réndésiné e vlerésimit cilésor dhe ka propozuar njé metodé té
pérgatitur mé miré pér testimet e gjuhéve té huaja. Analiza e notave
para dhe pas rivlerésimit tregon njé pérmirésim té dukshém, sidomos
né detyrat qé kérkojné aftési té shkruara. Né pérfundim, ky artikull
thekson se metodat e reja té vlerésimit, si¢ éshté metoda e rivlerésimit,
mund té jené mjet efikas pér pérmirésimin e procesit té mésimdhénies
dhe vlerésimit né kontekstin e mésimit té gjuhéve té huaja né shkollat
shqiptare.

